
Qorti tal-Magistrati (Malta)
Bhala Qorti Istruttorja

Magistrat Dr. Yana Micallef Stafrace LL.D.


Seduta    ___________________


Il-Pulizija

[Spettur Jonathan Ransley]

vs

Amber Ann Zammit


Il-Qorti,

Rat li l-akkuzata, Amber Ann Zammit ta’ tlieta u ghoxrin (23) sena, bint il-mejjet Frans Marcell u Mary neè Bugeja, imwielda il-Pietà, nhar il-hamsa (5) ta’ Lulju tas-sena elf disa’ mija u hamsa u disghin (1995) u toqghod 10, Smaragdos, Trejqet San Pietru, Hamrun, detentrici tal-karta tal-identità numru 284695M, giet imressqa quddiemha akkuzata talli nhar id-19 ta’ Gunju 2018 u/jew fil-granet u/jew gimghat ta’ qabel minn geww l-istabilimenti ta’ Sterling Jewellers, sitwati The Point, TignèPoint, Sliema u Triq ir-Repubblika, Valletta:

1.	Ikkommettiet serq ta’ flus, dehebijiet u arloggi u/jew affarijiet ohra ghad-detriment ta’ Romina Grech u/jew persuna/I ohra, liema serq huwa aggravate bil-persuna u bil-valur; liema ammont huwa izjed minn elfejn tliet mija u disgha u ghoxrin Euro u sebgha u tletin centezmu (€2,329.37);
2.	Kisret il-provedimenti tal-Kap. 446 Artikolu 22 tal-Ligijiet ta’ Malta impost fuqha b’sentenzi tal-Qorti tal-Magisgtrati (Malta) Magistrat Dr Claire Stafrace Zammit LL.D. datata 14 ta’ Novembru 2016 u Magistrat Dr Caroline Farrugia Frendo datata 13 ta’ Ottubru 2016, liema sentenzi saru definittivi u ma jistghux jinbidlu. 

Il-Qorti ntalbet sabiex f’kaz ta’ htija milli tapplika l-piena skont il-ligi tordna lill-imputata thallas l-ispejjez li ghandhom x’jaqsmu mal-hatra tal-esperti skont l-Artikolu 533 (1) tal-Kap 9 tal-Ligijiet ta’ Malta. 

Rat id-dokumenti esebiti u l-atti kollha tal-kaz;

Rat il-verbali tat-8 ta’ Ottubru 2019 fejn l-Imputata hallset l-ammont ta’ elfejn Euro lill-parte civile u tat-12 ta’ Novembru 2019 fejn il-parte civile  iddikjarat li ma kellhiex pretenssjonijiet ulterjuri stante l-imsemmi hlas mill-Imputat u mis-socjetà assikurattiva tal-parte civile.

Semghet lill-istess Imputata tammetti l-akkuzi kollha kif dedotti kontra taghha, waqt is-seduta tat-12 ta’ Novembru 2019 wara li din il-Qorti wissietha b’mod l-aktar solenni fuq il-konsegwenzi legali ta’ tali ammissjoni u wara li tatha ftit taz-zmien biex terga’ lura minnha skont kif irid l-Artikolu 392A tal-Kap. 9 tal-Ligijiet ta’ Malta.
   
Rat illi in sostenn tat-tieni akkuza in kwantu l-probation ai termini tal-Artikolu 22 tal-Kap. 446 tal-Ligijiet ta’ Malta impost fuqha b’sentenzi tal-Qorti tal-Magisgtrati (Malta) Magistrat Dr Claire Stafrace Zammit LL.D. datata 14 ta’ Novembru 2016 u Magistrat Dr Caroline Farrugia Frendo datata 13 ta’ Ottubru 2016,  stante li tali digriet ma jirrizultax li hu esebit fl-atti.

Rat ix-xhieda tal-Probation Officer Sarah Bezzina a fol. 43 u 47 u Dok AA a fol. 36.

L-Ispettur Christina Delia fis-seduta tal-4 ta’ Mejju, 2021 irrilevat dwar it-tieni imputazzjoni diga’ ittiehed prosegwiment rigwardanti l-istess minn Qorti diversament ippreseduta.

IKKUNSIDRAT:

Il-Qorti, ghalhekk, in vista ta' din l-ammissjoni waqt is-seduta tat-12 ta’ Novembru 2019, ammissjoni pjena u inekwivokabbli li tinsab fl-istqarrija tal-istess Imputata [ara verbal, a fol 15 u 16] l-akkuzi jirrizultawlha ppruvati, u ma tistax ma ssibx lill-Imputata hatija tal-akkuzi migjuba fil-konfront taghha.

Illi din il-Qorti, b’referenza ghat-tieni akkuza, hi tal-fehma illi l-Imputat ghandu jigi liberat minnha stante illi minn ezami tal-atti kollha t-tieni imputazzjoni ma gietx soddisfacentement ippruvata u dan ghaliex ma gewx esebiti s-sentenzi tal-Qorti tal-Magistrati (Malta) Magistrat Dr Claire Stafrace Zammit LL.D. datata 14 ta’ Novembru 2016 u Magistrat Dr Caroline Farrugia Frendo datata 13 ta’ Ottubru 2016, oltre id-dikjarazzjoni tal-Ispettur Christian Delia tal-4 ta’ Mejju, 2021.

Il-Qorti rat ukoll ir-rapport Dok AA tal-Probation Officer Sarah Bezzina u x-xhieda taghha a fol 43 u 47.

Jigi rrilevat ukoll il-kooperazzjoni tal-imputata mal-Pulizija u kif ukoll it-trapass taz-zmien mir-reati u kif il-komportament ta’ l-imputata inbidel.

Jigi rrilevat illi mill-istess xhieda ta’ l-Probation Officer Sarah Bezzina ordni ta’ xoghol fil-komunita’ mhux idoneja, izda estenzjoni tal-ordni ta’ Probation hi idoneja.

Illi dwar il-piena li ghandha tigi mposta, din il-Qorti qieset l-ammissjoni ta’ l-imputata u li l-Imputata kienet ghamlet il-hlas dovut tal-oggetti misruqa lill-parte civili. 

[bookmark: _GoBack]DECIDE:

Ghal dawn il-motivi, tillibera lil imputata mit-tieni akkuza.

Il-Qorti tara li l-hrug ta’ ordni ta’ Probation hi idoneja f’dan il-kaz nonostante li l-istess imputata setghet diga’ ibbenefikat minn tali ordni precedent stante ic-cirkostanzi specjali li rrizultaw mix-xhieda tal-Probation Officer Sarah Bezzina u Dok AA u wara li rat id-dokumenti u x-xhieda fuq surriferita tordna li tinhareg ordni ta’ Probation ai termini tal-Artikoli 7 tal-Kap 446, tigi estiza ghal sentejn ohra.






L-Imputata m’hijiex qieghda tigi ordnata thallas l-ispejjez tal-esperti stante illi ma kienx hemm il-htiega li jigu  mahtura ai termini tal-Artikolu 533 (1) tal-Kodici Kriminali (Kap 9 tal-Ligijiet ta’ Malta).




DR. YANA MICALLEF STAFRACE LL.D.
MAGISTRAT          



Doris Serpina Sciberras
Deputat Registratur                 

